
Quare vitia sua nemo confitetur? Quia etiamnunc in illis est: somnium narrare vigilantis est, et vitia sua confiteri sanitatis indicium est. Expergiscamur ergo, ut errores nostros coarguere possimus. Sola autem nos philosophia excitabit, sola somnum excutiet gravem: illi te totum dedica. Dignus illa es, illa digna te est: ite in complexum alter alterius! Omnibus aliis rebus te nega, fortiter, aperte; non est, quod precario philosopheris. Si aeger esses, toto animo id ageres, ut quam primum morbo liberareris. Quid ergo? non et nunc idem facies? Omnia impedimenta dimitte et vaca bonae menti: nemo ad illam pervenit occupatus. Exercet philosophia regnum suum; dat tempus, non accipit; non est res subsiciva; ordinaria est, domina est, adest et iubet. Totam huc converte mentem, huic adside, hanc cole: ingens intervallum inter te et ceteros fiet; omnes mortales multo antecedes, non multo te dii antecedent. Quaeris, quid inter te et illos interfuturum sit? Diutius erunt. At mehercules magni artificis est clusisse totum in exiguo; tantum sapienti sua, quantum deo omnis aetas patet. Est aliquid, quo sapiens antecedat deum: ille naturae beneficio non timet, suo sapiens.

Übersetzungshilfen:





Zeile 2:	sanitas,-atis,f.: seelische Gesundheit.


Zeile 3:	expergisci,-or: aufwachen.


Zeile 5: 	excutere,-o: vertreiben.


Zeile 6:	ire in complexum: umarmen.


	alter alterius: (Lösen Sie den Ausdruck auf:)  gegenseitig.


Zeile 7: 	non est, quod (+ Konj.): es besteht kein Grund, dass.


	precario (Adv.): auf Widerruf.


Zeile 8:	quam primum: möglichst bald.


Zeile 9: 	vacare alicui rei: Zeit haben für etwas.


Zeile 11f.:	res subsiciva: Nebensache.


Zeile 12:	res ordinaria: Hauptsache.


	huc: (Übersetze wie:) ad philosophiam.


Zeile 13:	adsidere,-eo: sich widmen.


Zeile 17: 	patere,-eo: (hier:)  zur Verfügung stehen.


	sua: (Suchen Sie das Bezugswort in der anderen Vergleichshälfte 	        des Satzes; ähnlich bei „suo“ [Zeile 18]!)


Zeile 18:	beneficium,-ii,n.: Verdienst.


